
Ka mārama ko tā te rorohiko he pupuri kōrero, mā te kaiako tētahi mahi whakahiato e ārahi: ki te 
waihanga; ki te raweke; ki te pupuri; ki te tiki; ki te tuari hoki.

Ko te huarahi waihanga, raweke, pupuri, tiki me te tuari i te whakapapa o mua ko ngā waiata, haka, 
mōteatea, pūrākau me ngā pakiwaitara o ngāi Māori. I ēnei rā e wātea ana ngā hangarau matihiko ki a 
tātou kia mau ai tātou ki ēnei taonga whakahirahira. 

Kei tēnei mahere ako ētahi akoranga kia mōhio ai te ākonga ki ngā tūāhuatanga o te rorohiko me tāna 
e taea te pupuri kōrero ā-tuhi, ā-reo, ā-ataata hoki.

WHAKAMĀRAMA

WHAKAMĀRAMA

WHAKATUPURANGA

HOROPAKI

HE KUPU 

HE RERENGA KŌRERO [HEI TAUIRA]

Ko ______ tōku whaea 
Ko ______ tōku matua 
Ko ______ tōku kuia 
Ko ______ tōku koroua 
Ko ______ t/ōku hapū 
Ko ______ t/ōku iwi 
Ko ______ t/ōku waka

Tērā hoki he reo ā-hapū, ā-iwi ka taea te whakauru ki ngā mahi a ngā ākonga.

HE AHA

Pene karakara

Pepa

Kāmera

Kāmera ātaata

Pūrere hopu reo

Rorohiko

HEI

Tuhi/tā i ngā kōrero whakapapa

Tuhi/tā i ngā kōrero whakapapa

Whakaahua i te tangata

Whakaahua i ngā kōrero

Hopu i te reo

Rāwekeweke ataata

WHAKAMĀRAMA

TE REO MATATINI

NGĀ RAUEMI

Whaea/Māmā - Mother 
Matua/Pāpā - Father 
Kuia - Grandmother

Koroua - Grandfather 
Whakapapa - Geneaology 

Hai whakaaro ake: Me whakamārama atu ki te whānau he aha te kaupapa o ngā mahi kei tūpono mai 
he whakatūpato i a rātou mō te whakapapa, ā, kei pāmamae tētahi o te whānau. Mā ngā mātua me 
ngā kaumātua e tohu me pēhea. 

Tōna tikanga ka hua mai he tini pātai, he tini kōrero mō te hanga o aua momo me tō rātou whai take i 
ngā tau tae noa ki nāianei. 

Te Whai Take: Ka kite ā-whakaahua i te whai take o te mihini, ā, nā te tangata i hanga kia māmā te 
oranga o te tangata. He aha pea ētahi o aua māmātanga? 

TŪMAHI
1. Hei kōrero whakamārama ki ngā ākonga “I tēnei rā ka tuhituhi tātou i ō tātou whakapapa mai i ō 

koroua/kuia, ki ō mātua tae noa ki a koe ki runga pepa.  Ka mutu ka huri tātou ki ngā hangarau 
matihiko ki reira waihanga ai; raweke ai; pupuri ai ā-matihiko hei taonga mō āpōpō.”

2. Matapakihia ngā kupu hei whakamahi mā ngā ākonga (tirohia te rārangi kupu me te rārangi 
rerenga kōrero hei āwhina. Tērā hoki ngā kupu ā-hapū/iwi hei whakamahi.)

3. Tuhia tō ake whakapapa hei tauira kite mā ngā ākonga. Māta whakamārama ko wai, ko wai. 

4. Tohaina tētahi kape o te tauira Tōku Whakapapa ki ia ākonga māna e tuhi te ingoa, māna hoki e 
tā tētahi pikitia mō ia tangata.

5. Whakahokia ngā ākonga ki te wāhi kotahi. Whakatūhia ngā ākonga kia kōrero rātou mō ō rātou 
ake whakapapa. 

6. Whakaaturia ngā taputapu hangarau matihiko e wātea ana ki a koutou hei hopu ā-matihiko i 
ēnei kōrero, i ēnei whakapapa pēnei i te kāmera whakaahua, kāmera ataata, te waea pūkoro, te 
rorohiko me te pūrere hopu reo. Matapakihia te tikanga o ia taputapu kia mārama ai ngā ākonga 
ki te whai take o ia taputapu. 

7. Whakarōpūngia ngā ākonga kia rua kia toru ngā ākonga ki ia rōpū. Mā rātou anō rātou e āwhina 
ki te hopu i ngā kōrero. Mā ia rōpū tētahi taputapu hangarau matihiko e whiri hei hopu i ngā 
kōrero. Tukuna rātou ki te mau i ngā kōrero me ngā whakaahua, aha rānei.

8. Ka mutu, whakaaturia ngā mahi a ngā ākonga ki te katoa hei tiro, hei pānui, hei matapaki. 
Whakamahia te pepa aromatawai ki te hopu kōrero whakahoki mā ngā rōpū, otirā mā ia ākonga 
hei whakaaro ake.

Taumata 2 
ā-Waha 1-4 
ā-Tā 1,5,7

Taumata 1 
Ngā Āhuatanga o te Hangarau 1-3

Taumata 1 
Waiora 1-2

Taumata 1-2 
Toi Ataata

Taumata 1-2 
Te Ao Hurihuri 1.1, 2.1

HE TAUNAKI MAHI

HONONGA WĀHANGA AKO

TE REO MĀORI

HANGARAU

HAUORA

NGĀ TOI

TIKANGA Ā- IWI

HE TAUNAKI MAHI

TĀ TE WHĀNAU
Tirohia te reta: He taonga te whānau, he taonga te whakapapa - Reta ki ngā mātua

He pātai mā te whānau

• Matapakihia ngā whakapapa o ngā koroua, kuia o te tamaiti. Ko wai mā, nō hea.

• Tirohia ngā whakaahua kia kite te tamaiti i ōna whānau.

• Tirohia ngā mahi a tāu tamaiti. Matapakiha āna mahi. “He aha koe i whiriwhiri ai mā te kāmera/
ataata/karetao/hopu reo tō whakapapa e hopu?

• Tāpirihia ngā awa, maunga, tino wāhi, tuākana, tēina hei kōrero mā te ākonga.

• Tīnihia te momo hangarau matihiko hei hopu i tōna whakapapa. 

• Puritia ngā kōrero, ngā mahi ki te rorohiko matua o te kura, ki te kapua ā-ipurangi, ki tētahi pae 
tukukōrero hei tiro mā te whānau.

• Hangaia he pukapuka mārō, ā-ipurangi me ngā mahi katoa o ngā ākonga hei taonga mō āpōpō. 

• Matapakihia te taonga kua waihangatia e rātou katoa ngā ākonga. Aronuitia atu ki te whakaaro ka 
taea e rātau te tiki atu, te toha i āua kōrero, i aua mahi hei te wā ka hiahia, ā, ka noho motuhake hei 
taonga tuku iho mō ake tonu atu. 

• Tōku whakapapa

• He aromatawai

• Reta ki ngā mātua

HE TAUNAKI MAHI

HE PĒHEA TE WHAKAWHĀNUI AKE

HE TAUIRA HAI ĀWHINA


